
AUSTROUGARSKA OKUPACIJA BOSNE 1
HERCEGOVINE I NOVE DRUSTVENO-
POLITICKE, KULTURNE I VJERSKO-
PROSVJETNE PRILIKE

Sazetak

Nakon okupacije Bosne i Hercegovine od strane Austro-
Ugarske monarhije (1878) muslimani u BiH doZivljavaju krupne
drustvene, politicke i kulturne promjene. Mnogobrojne kulturne,
politicke i ekonomske veze izmedu BoSnjaka i dalekih centara
islamskog, politickog i kulturnog Zivota islamskog svijeta bile su
skoro prekinute. Bosanski su muslimani bili prisiljeni da prihvate
tekovine zapadne civilizacije, ili da nestanu. Taj put njihovog
prilagodavanja bio je teZak i mukotrpan, $to je bio razlog da se
mnogi odluce na selidbu iz Bosne, preteZno u pravcu Turske.

Prve dvije decenije nakon okupacije nisu bile obiljeZene
znacajnijim politickim, kulturnim i vjerskim gibanjima. Prvi
pokreti koji su obiljeZili boSnjacku kulturnu i politicku scenu,
pojavili su se koncem 19. i pocetkom 20. stoljecéa. U njima su dosli
do izraZaja boSnjacki zahtjevi za vjersko-prosvjetnom i vakufsko-
me'arifskom autonomijom, odnosno pokrenuti su mnogi
kulturno-prosvjetni, ekonomski i humanitarni projekti, koji su
znacajno pokrenuli svijest BoSnjaka o neophodnosti kulturne i
nacionalne emancipacije.

Na prosvjetnom planu austrougarska administracija u
Bosni i Hercegovini nastojala je da uvede zajednicko (za sve tri
konfesije) osnovno obrazovanje, pri ¢emu je naisla na otpor, kako
Katolicke crkve, tako i konzervativnog dijela BoSnjaka, koji su se
energicno protivili svim novinama sa Zapada, pri Cemu je
posebno bio naglasen otpor Skolovanju muslimanske Zenske
djece.

Osnovno muslimansko Skolstvo — mektebi, tri decenije
nakon okupacije, biljeZilo je izvjesne pozitivne rezultate, iako je
samo 2% muslimanske djece bilo uklju¢eno u drZavne osnovne
Skole, Sto je bio predmet Zestoke kritike drZavne prosvjetne
politike od strane nekih bosSnjackih zastupnika u Bosanskom
saboru.

Uvod

Okupacijom Bosne i Hercegovine od strane Austro-Ugarske
monarhije 1878. godine Bosnjaci su dozivjeli velike drustveno-
politicke 1 kulturne promjene, koje su se, prije svega, manifestirale
u potrebi prilagodavanja novoj drustveno-politickoj i ekonomskoj
stvarnosti kapitalistickog sistema.

“Taj dogadaj®, istice historicar dr. Mustafa Imamovié, ,,u
povijesti ovoga naroda moze se uporedivati samo sa onim
sudbonosnim zaokretima koji presijecaju tok historije i upuéuju je
drugim pravcem, izazivajuéi najrazlicitije velike 1 male drame u
zivotu ljudi. Dolazak Austro-Ugarske u Bosnu i Hercegovinu
znacio je za Bosnjake prelazak iz jedne civilizacije u drugu, sasvim
razli¢itu kulturu i nacin Zivota, $to nije moglo pro¢i ni jednostavno,
ni bezbolno, niti brzo.”!

Mnogobrojne kulturne, politicke, ekonomske i1 druge veze,
uspostavljene izmedu BosSnjaka i1 dalekih centara politickog,
kulturnog 1 vjerskog Zivota islamskog svijeta, okupacijom Bosne,
bile su skoro prekinute. Bosnjaci su se nasli u vrlo teSkom polozaju
1 dugo vremena nisu uspjeli da se snadu. Bili su prisiljeni da
prihvataju tekovine nove, zapadne civilizacije, ili da nestanu. Taj
put njihovog prilagodavanja novoj drustvenoj stvarnosti bio je
tezak i mukotrpan.

Prve dvije decenije nakon okupacije nisu bile obiljezene
nikakvim znacajnijim politi¢kim, kulturnim, vjerskim ili socijalnim
gibanjima medu Bosnjacima. Prvi pokret koji je snaznije
mobilizirao Bosnjake (1899-1909), bila je borba za vjersku i
vakufsko me’arifsku autonomiju. Taj pokret nastao je kao odgovor
“bosnjackog elementa” austrougarskom, u biti katolickom
kulturnom i politickom okruzenju, odnosno kao teznja da se kao
narod odrzi na ovim prostorima i sacuva svoj vjerski, kulturni 1
nacionalni identitet.

TP'PTDr. Mustafa Imamovié, Historija Bosnjaka, Sarajevo 1996, str. 361.

Nova realnost kapitalistickog druStvenog sistema u koji su
Bosnjaci potpuno nepripremljeno usli, dovela ih je u sasvim novi
kulturno-povjesni kontekst, koji ih je prisilio da, hvatajuci korak sa
drugima, postepeno otvaraju nove vidike svojoj kulturnoj,
ekonomskoj, prosvjetnoj i svakoj drugoj perspektivi.”

Prodor zapadnoevropske civilizacije, nakon 1878. godine,
zajedno sa  kapitalistickim drustvenim uredenjem, bio je
neminovnost, ne samo tadasnje Bosne i1 Hercegovine, nego i
Evrope, pa i cijelog tadaSnjeg modernog svijeta. To je bila
stvarnost prema kojoj se moralo jasno odrediti, odnosno prihvatiti
iz te civilizacije ono $to je dobro i pozitivno, a sacuvati
elementarne vrijednosti islamske civilizacije. Svako drugo rjesenje
bilo je apstrakcija i vodilo nestansku islama i muslimana sa ovih
prostora.

U to vrijeme, medutim, malo je, na ovim prostorima, bilo
dalekovidnih i hrabrih muslimanskih intelektualaca i alima, koji bi
svojim ucenjem i naprednim stavovima podsticali ovaj pozitivni
drustveni trend 1 progres muslimana.

Selidba iz Bosne

Veliki dio bosnjackog stanovniStva ostao je u novonastalim
drustvenim uvjetima nepismen, §to je rezultiralo kulturnom i
ekonomskom zavisnosti od ostala dva naroda — Srba 1 Hrvata, koji
su se relativno brzo uspjeli sna¢i i prilagoditi novim drusStvenim
promjenama. Stoga je znatan dio bosnjacke populacije, odmah po
austrougarskoj okupaciji, poceo seliti u Tursku.

Prema sluzbenim podacima iz Bosne se u periodu od 1883.
do 1915. godine iselilo 63.946 muslimana. Ako se ima u vidu da
nedostaju podaci o iseljavanju za prvih pet godina okupacije, kada
je iseljavanje bilo najintenzivnije, onda se pouzdano moze govoriti
o cifri od preko sto hiljada Bosnjaka, koji su u tom periodu
napustili Bosnu 1 odselili u Tursku. Ako se ova cifra stavi u odnos
sa brojem Bos$njaka, kojih je prema popisu iz 1910. godine bilo
612.137, ili 32,25 posto od ukupnog broja stanovniStva Bosne i
Hercegovine, onda je to 15 - 16 posto populacije muslimana.’

TP*PTIsto, str. 362.

> Alija Nametak, Statisticki podaci o broju stanovnika u Bosni i Hercegovini u
posljednjih sto godine u odnosu na muslimane, Glasnik VIS br. 3-5, XXI, 1958,
str. 139-157.

Austrougarska obrazovna politika

Austrougarski  obrazovni sistem, uspostavljen nakon
okupacije Bosne i Hercegovine, imao je bitnih razlika u odnosu na
prethodni, osmanski. To se, prije svega, odnosi na otvaranje novih,
dotada u Bosni nepoznatih, drzavnih obrazovnih institucija, sa
novim nastavnim i programskim sadrzajima, nastavnim kadrom i
kulturno-obrazovnim usmjerenjem.

Austro-Ugarska je u Bosni 1 Hercegovini naslijedila
konfesionalni Skolski sistem. Hrvati 1 Srbi imali su svoje
konfesionalne Skole, a BosSnjaci svoje pocetne Skole — mektebe,
koji su pruzali odredenu pismenost, ali na arapskom pismu, koje je
bilo prilagodeno bosanskom jeziku, takozvanoj bosancici ili al-
hamijado pismu. Mektebi, medutim, nisu imali karakter osnovnih
skola, kao Sto je bio slucaj sa Skolama kod Srba i Hrvata.

Politi¢ki kurs Austro-Ugarske u Bosni 1 Hercegovini imao je
tendenciju obrazovanja jedinstvene drzavne osnovne Skole koja bi
odgovarala duhu nove drustvene stvarnosti. “Cilj je bio organizirati
takvo osnovno Skolstvo koje bi po kvalitetu nastave bilo na visini i
privlacilo stanovni$tvo svih konfesija, a ujedno odgajalo djecu u
duhu lojalnosti i privrzenosti Habsburgkoj monarhiji.”™*

Jednoobrazovno Skolstvo koje je 1879. godine uvedeno pod
nazivom “interkonfesionalne Skole” imalo je za cilj da obuhvati §to
veéi broj djece svih konfesija. Taj pokusaj austrougarske prosvjetne
politike, medutim, nije imao znacajnijeg uspjeha, buduci da se se s
time nije saglasila Katolicka crkva, tacnije katolicki nadbiskup
Josip Stadler, koji je od 1881. godine predvodio Katoli¢ku crkvu u
Bosni i Hercegovini.” Ideja o interkonfesionalnoj $koli je na neki
nacin zazivjela jedino kroz projekat Narodne osnovne skole $to je
trajalo do 1918. godine, odnosno do kraja austrougarske uprave
Bosnom i Hercegovinom.®

Bosnjacka djeca su i dalje rijetko pohadala ove skole, ostavsi
i dalje vezana za sibjan-mektebe, a austrougarska uprava nije htjela
da ih prisiljava na to, s obzirom da je jedan od glavnih ciljeva
Monarhije bio aneksija Bosne i Hercegovine, a taj cilj se mogao
posti¢i jedino pridobijanjem Bosnjaka, odnosno begovata i uleme,

* Ljuboje Dlustus, Skolske prilike u Bosni i Hercegovini od okupacije do danas,
Skolski viesnik, Sarajevo 1894, str. 50.

TP°PT Vojislav Bogicevié, Istorija razvitka osnovnih S$kola u Bosni i
Hercegovini od 1463-1918, Sarajevo 1965, str. 136.
TPPT Isto

kao najuticajnijeg sloja bosnjackog naroda. Austrougarska vlada
bila je svjesna da bi svako prisiljavanje muslimana da pohadaju
osnovne Skole izazvalo reakciju, kako muslimanskih voda, tako i
naroda. Zato je ostavila ovu stvar “da tece po starom”.

Otpor austrougarskoj prosvjetnoj politici i bosnjacki
konzervativizam

Bosnjaci su se dugo opirali uklju¢ivanju djece u drzavne
osnovne Skole, zadovoljavajuci se mektebima, ¢iji je broj u ovom
periodu znatno porastao, kao svojevrstan odgovor na nova duhovna
i prosvjetna strujanja sa Zapada. Pa i1 pokusaji reforme ovih
obrazovnih institucija redovno su nailazili na oStru reakciju
konzervativnih muslimanskih krugova. Kao ilustracija takvog
otpora zorno nam moze posluziti primjer naSeg knjizevnika
Safvet-bega BaSagica, koji je, Skolujuéi se u sarajevskoj gimnaziji,
iz straha prema reakciji arsije, morao imati duple knjige — jedne
koje je drzao u $koli, a druge kod kuée.” To potvrduje i podatak po
kojem je u drzavnoj gimnaziji, koja je osnovana u Sarajevu 1879.
god. od 42 ucenika bio upisan samo jedan Bosnjak. U mostarskoj
gimnaziji, koja je otvorena 1893. god. od 65 ucenika, samo je osam
bilo Bosnjaka.®

Ozbiljne smetnje za intenzivnije ukljucivanje muslimanske
djece u osnovne Skole, predstavljale su i1 neke odredbe
muslimanskog autonomnog Statuta iz 1909. godine koji je svojim
162. ¢lanom propisivao da se muslimanska djeca ne mogu upisivati
u osnovne Skole dok ne zavrSe trogodi$nji mekteb, iako je i u
osnovnim $kolama bila zastupljena vjeronauka, a mektebi su se, uz
to, mogli pohadati uporedo sa osnovnom Skolom. Time je,
prakti¢no, bilo odgodeno, pa i sprije¢eno $kolovanje muslimanske
djece u osnovnim Skolama, a potom i u srednjim i na fakultetima.

Posebno je bio izraZzen otpor Skolovanju Zenske djece u
drzavnim Skolama. Tako se, npr., desilo da su bosnjacki poslanici u
Bosanskom saboru 1911. godine prilikom donoSenja Zakona o
obaveznoj osnovnoj Skoli, trazili, §to je Sabor i1 usvojio, da se unese
klauzula po kojoj Skolovanje muslimanske Zenske djece nije
obavezno. lako su se tome suprostavili neki od bosnjackih
zastupnika u Bosanskom saboru (dr. Hamdija Karamehmedovi¢, dr.

TP’PT Dr. Muhamed Hadzijahi¢, Islam i Muslimani u Bosni i Hercegovini, str.
124.
TP*PT Isto

Safvet-beg Bagagi¢, Ahmed Mehmedbasié, Sefkija Gluhi¢), nisu
mogli sprijeCiti donoSenje takvog zakona jer su Cinili saborsku
manjinu.

Bosnjacki intelektualci i nova shvatanja

Unato¢ pocetnom otporu austrougarskoj prosvjernoj politici,
Bosnjaci su poceli shvatati da je njihovo mjesto, takoder, u novim
kulturno-prosvjetnim prilikama, pa se iz austrougarskih skola u
Bosni i Hercegovini pocela regrutirati prva muslimanska svjetovna
inteligencija. Ova bosnjacka inteligencija, zapravo, pocela se
formirati potkraj turskog perioda, za vrijeme vladavine Topal
Osman-pase (1860-1869), koji je ohrabrivao mlade Bosnjake na
izuCavanje nauka, tako da se ve¢ u to vrijeme pojavilo petnaestak
visokoobrazovanih  bosnjac¢kih intelektualaca. U  strukturi
visokoobrazovanih Bosnjaka, uglavnom, su dominirale pravna,
medicinska i nastavnicka struka. Tehnickim znanostima Bosnjaci
se nisu bavili, iako su po svojoj tradiciji bili usmjereni na zanatsku
privredu. Razlog tome se, vjerovatno, moze na¢i u njihovom
preziru svega Sto je izgledalo moderno, pa tako i tehnickih
znanosti.’

To, medutim, nije znacilo da Skolovanje u modernim
austrougarskim Skolama u Bosni i Hercegovini nije sa sobom
nosilo 1 odredene probleme. Odgojeni u tradicionalnoj
muslimanskoj sredini, mladi BosSnjaci su se u $koli susreli sa
drugim odgojnim vrijednostima 1 sadrzajima, koji su ¢esto bili u
koliziji sa njihovim tradicionalnim shvatanjima i nainom Zivota.
To je vodilo ka formiranju bosnjackih intelektualaca koji nisu bili
uvijek u stanju da zauzmu kriticki stav prema jednim i drugim
vrijednostima, §to je za posljedicu imalo formiranje osje¢aja manje
vrijednosti u odnosu na vlastitu sredinu, odnosno stvaranje tipa
“otudenih intelektualaca” koji su se, upravo takvi, susretali u
muslimanskoj sredini.'” Takva otudenja manifestirala su se kroz
prihvatanje nacionalnih ideologija, koje su Bo$njacima nametane
kroz drzavne &kole, stipendije,'"' zaposlenja i druge vidove
ideoloske indoktrinacije.

TPPT Isto, str. 128.

TP'°PT Isto, str. 129.

TP"'PT Treba ista¢i da je austrougarska vlada u Bosni i Hercegovini davala
stipendije jednom broju ucenika i studenata, ali ne kao njihovo pravo na tu vrstu
drzavne pomoci, nego kao politicki motiv, odnosno “da se stipendija ima

S obzirom da su obrazovani ljudi ¢inili drzavnu birokraciju i
ucestvovali u vlasti, od njih se trazilo da slijede zvani¢nu drzavnu
politiku, Sto je bio razlog da ih narod, naj¢esce, nije prihvatao.

Na drugoj, pak, strani postojao je sukob misljenja izmedu
svjetovne 1 vjerske bosnjacke inteligencije, koja je imala snazan
uticaj u narodu, ali koja se teSko oslobadala nekih svojih
konzervativnih 1 prevazidenih naslijeda. Pozitivan primjer u tom
pravcu bio je reisu-l-ulema Mehmed DZemaluddin Caugevié (1870-
1938), koji je svojom intelektualnom Sirinom i slobodnim duhom
uspjesno rjesavati nesporazume na relaciji svjetovna inteligencija —
ulema. Njegov intelektualni rad naiSao je na odobravanje kako
moderno obrazovanih intelektualaca, tako i napredne islamske
uleme, koja je sve viSe shvatala svoju ulogu u savremenim
drustvenim gibanjima.

Politi¢ki i kulturno-prosvjetni pokreti

Karajem 19. 1 pocetkom 20. stolje¢a bosnjacku kulturno-
prosvjetnu i politicku scenu obiljezavaju dva relativno snaZna
narodna pokreta.

Na jednoj strani je pokret za vjersko-prosvjetnu i vakufsko-
me’arifsku autonomiju Bosne i Hercegovine, koji je bio podstaknut
Sirokim narodnim nezadovoljstvom nac¢inom organizacije i
upravljanja vjerskim 1 vakufskim poslovima, ¢ija je ustrajna
desetogodidnja borba rezultirati (1909) Statutom o vjersko-
prosvjetnoj i vakufsko-me'arifskoj autonomiji (o ¢emu ¢e biti vise
govora drugom prilikom).

Na drugoj strani je pokret prioritetno kulturno-prosvjetne
naravi koji je podsticao kulturno-prosvjetne, ekonomske,
humanitarne i druge korisne drustvene projekte. Ovaj pokret je
1900. godine osnovao knjizevni list Behar, kulturno-prosvjetno
drustvo Gajret, sportski klub El-kamer, veéi broj Citaonica,
Islamsku dionicku stampariju, list Ogledalo 1 dr. Glavni protagonist
ovog pokreta bio je Mehmed-beg Kapetanovi¢ Ljubusak. U svojim
zbirkama orijentalne knjizevnosti, pod naslovom Istocno blago
(1886) 1 bosnjacke narodne knjiZzevnosti, pod naslovom Narodno
blago (1887), Ljubusak je promovirao tezu o slavenskoj etnickoj
pripadnosti Bosnjaka, odnosno njihovoj islamskoj kulturno-

smatrati kao milost koju Vlada dariva, kada to probitku zemlje za volju nalazi za
dobro, a niposto pravo koje bi ko imao od nje traziti.”(Mitar Papi¢, Skolstvo u
BiH, str. 167)

civilizacijskoj pripadnosti, kao bitnoj komponenti bosnjackog
narodnog bi¢a. Time je, u sustini, nastala ideoloska koncepcija
bosnjackog kulturnog preporoda, po ¢emu su “bosansko tlo,
slovensko porijeklo i jezik, te islam, tri bitna elementa bosnjackog
nacionalnog omedivanja”."

Medu nosiocima ovog kulturnog preporoda isticali su se dr.
Safvet-beg Basagi¢, Osman Nuri Hadzi¢, Edhem Mulabdi¢ i dr.
koji su djelovali preko lista Behar, nastoje¢i da kod BosSnjaka
pokrenu svijest o neophodnosti kulturnog preporoda i nacionalne
emancipacije. Njihov program temeljio se na prosvjeti, otvaranju
Skola, pokretanju listova i ¢asopisa i odrZavanju ravnoteze izmedu
zapadnoevropske i islamske civilizacije. Pokret je insistirao na
uvodenju obaveznog osmogodi$njeg osnovnog $kolovanja, reformi
islamskih obrazovnih i upravnih institucija, osnivanju Islamskog
teoloskog fakulteta, te veéem ukljucivanju muslimanske djece u
privredne, zanatske i stru¢ne Skole. Protagonisti ovog pokreta
zahtijevali su otvaranje univerziteta u Sarajevu, kako bi se
bosnjacka omladina mogla Skolovati i sticati visoku naobrazbu u
svojoj domovini. Oni su, takoder, insistirali na uvodenju arapskog
kao ravnopravnog pisma Bosnjaka.'?

List Bosnjak, koji je izlazio u periodu od 1900. do 1911.
godine okupljao je bosnjacke intelektualce koji su zeljeli da spoje
istone 1 zapadne civilizacijske vrijednosti. U tom krugu su
prednjacili Edhem Mulabdi¢, Mehmed Hulusi, Hilmi Muhibi¢, dr.
Safvet-beg Basagi¢, Jusuf-beg Filipovi¢ i dr.'* Ovaj su list
muslimanske mase, zbog njegovog odgojno-obrazovnog sadrzaja,
izuzetno dobro prihvatile.

U tom periodu pojavili su se i godi$nji kalendari Me arif
(1894-1899) i Bajraktar (1894-1895), zatim Casopisi Nada i1
Bosanska Vila, Glasnik Zemaljskog muzeja, Skolski viesnik, listovi
Gajret, Biser i dr.

Znacajno mjesto u bosnjackom korpusu imalo je formiranje
(1903) kulturno-prosvjetnog drustva Gajret, koje je stipendiralo i
Skolovalo veliki broj muslimanske djece i omladine. U tom
projektu je bilo i otvaranje vakufskih domova za smjestaj Skolske

TP'?PT Isto, str. 410.
TP"PT Isto, str. 416.
TP"PT Dr. Muhamed Hadzijahi¢, hfz. Mahmud Tralji¢, Islam i Muslimani u
Bosni i Hercegovini, Sarajevo 1987, str.133.
TPPT Isto

djece, prvo u Sarajevu, zatim u Mostaru, Banjoj Luci, Bihacu i
Tuzli, u kojima je 1912. godine bilo zbrinuto 186 u¢enika.'®

Osnivanjem prve Islamske dionicke Stamparije u Sarajevu
1905. godine, koja je podstakla opéu prosvjetnu akciju Bosnjaka,
zaokruzen je, zapravo, jedan znacajan period kulturno-prosvjetnog
djelovanja Bosnjaka u prvoj deceniji 20. stoljeca.

Medutim, iako su u Sarajevu do pocetka Prvog svjetskog rata
izlazila cetiri lista, Stampana arebicom, na bosanskom jeziku —
Tarik, Muallim, Misbah i Jeni Misbah, stanje bosnjaCkog duha na
kulturno-obrazovnom planu i dalje je bilo vrlo nepovoljno. Prema
statistickim podacima iz 1910. godine samo je 5,64 % Bosnjaka
znalo Citati 1 pisati latinicom 1 ¢irilicom, a 11,21 % pravoslavnih 1
29,11 % rimokatolika.'”

Arapsko pismo, koje je kod muslimanskog stanovnistva bilo
relativno dobro raSireno, nakon 1878. godine izgubilo je svoj
prvobitni znacaj, jer je dolaskom Austro-Ugarske monarhije ostalo
isklju¢ivo u domenu islamskih institucija.

Cinom aneksije (pripajanja) Bosne i Hercegovine Austro-
Ugarskoj monarhiji 1908. godine srusene su iluzije jednog broja
Bosnjaka o ponovnom povratku Sultana, a nova realnost postala je
neminovnost traZzenja novih puteva 1 orijentacije u okviru
austrougarske drustveno-politicke, ekonomske i kulturne stvarnosti.

Kritika austrougarske prosvjetne politike

Nakon konstituiranja bosanskohercegovackog Sabora (15.
juna 1910), pocela su se, pored ostalih, razmatrati i pitanja iz
domena kulturne i prosvjetne politike. Ve¢ na samom pocetku rada
Sabora, jedan broj bosnjackih zastupnika oStro je kritizirao
prosvjetnu politiku austrougarske uprave u ovim krajevima, isti¢uci
da je 92 % stanovniStva nepismeno, “da nema zemlje na Balkanu
koja bi stajala tako nisko u pogledu opée pucke prosviete™.'®
Saborski zastupnik Sefkija Gluhi¢, otvoreno je govorio: "Nasa je
zemlja optereena teretima moderne uprave, porezi su rasli iz dana
u dan, narod je osiromasivao usljed teskih poreza, a od moderne
uprave kroz trideset godina nikakve koristi. /... / Kroz trideset dvije

TP'®PT Ibrahim Kemura, Vakufski konvikti, Glasnik VIS, br. 1-2, 1970, str. 18-
21.

TP'PT Dr. Muhamed Hadzijahi¢, Islam i Muslimani u BiH, str. 119.

TP®PT Stenografski izvjestaji o sjednicama Bosansko-hercegovackog sabora,
Svezak I, Sarajevo, 1910, str. 41.

godine takozvanog kulturnog rada naSe uprave, stojimo takorekué
ondje gdje smo i prije stajali. /.../ Ekonomski smo unisteni.”"’ Hafiz
Ahmed Mehmedbasi¢ je u Saboru isticao da je austrougarska
uprava u crno zavila muslimane svojom neshvatljivom politikom.
Muslimani su, kako je isticao Mehmedbasi¢, svugdje zaostali, a u
prosvjeti “viSe nego ikoji drugi elemenat”. Tek oko pet hiljada
muslimanske djece je pohadalo osnovne Skole, $to nije ni sedmi dio
ukupne djecije populacija ostalih konfesija, ili samo je 2 % od
ukupno sposobne muslimanske djece za 3kolu. Skole se nisu
osnivale tamo gdje su muslimani u vecini. U tim mjestima, kao §to
je kotar Cazin, nije bilo osnovnih kola.”

Statut za  vjersko-prosvjetnu i  vakufsko-me’rifsku
autonomiju (¢1.162) predvidao je da se u drzavne Skole ne mogu
primati djeca koja nisu zavrsila mekteb, ¢ime je kod muslimanske
djece pocetna nastava trajala sedam godina, Sto, kako isti¢e dr.
Hamdija Karamehmedovié¢, “jasno dokumentuje zlu volju nase
Zemaljske =~ uprave  prema  muslimanskom  elementu”.
Karamehmedovi¢ navodi neke apsurdne slucajeve, da se, npr.,
muslimanska djeca, koja su ve¢ krenula u osnovne Skole i zavrsila
dva ili tri razreda, tjeraju iz ovih Skola .,/.../ ispred modernih
pedagoga, gdje su se dobro obrazovali i vjrski 1 svjetski i gone u
iptida’ijje, pred jednog ucitelja, koji nema ni pojma u pedagogiji,
koji ih samo mu¢i turskim, tudim i njima nepoznatim jezikom /.../”
Zato, istiCe dalje Karamehmedovi¢, “muslimani treba sebi da
postave osnovni cilj: prosvjetom - nacionalnoj svijesti,
ekonomskom napretku i slobodi!”.!

Karamehmedoviceva kritika je u pogledu osnovnog vjerskog
obrazovanja, u najvecoj mjeri opravdana. Jer, uistinu, tesko je
shvatiti koliko su tadasnji islamski vjerski krugovi insistirali na
viSegodi$njem predskolskom vjerskom obrazovanju, koje je bilo
realna smetnja muslimanskoj djeci da nastave redovno osnovno i
srednje obrazovanje, a potom da se ukljuée i na vise skolovanje. To
je, neosporno, bio jedan od krupnih razloga $to bosnjacka djeca
cesto nisu bila uc€enici i studenti na srednjim, viSim i visokim
Skolama.

Cak ni sama zakonska klauzula o obaveznom osnovnom
skolovanju, nije imala prakticnog znacenja, jer se Vlada nije

TPPT Isto, str. 44.
TP?°PT Isto, Svezak I1I, 1911, str. 874-876.
Isto, str. 879.

